
Efni: Endurmat áætlaðs rekstrarkostnaðar Fjármálaeftirlitsins á árinu 2009.

Samráðsnefnd eftirlitsskyldra aðila hjá Fjármálaeftirlitinu (FME) hefur borist Endurmat 
áætlaðs rekstrarkostnaðar Fjármálaeftirlitsins á árinu 2009 dags. 26. nóv. 2008. Þar er 
gerð grein fyrir endurmati FME á ætluðum rekstrarkostnaði eftirlitsins á árinu 2009 í ljósi 
breytinga sem verða í starfsumhverfi þess eftir ráðstafanir á Qármáiamarkaði í október á 
þessu ári á grundvelli laga nr. 125/2008. Þar kemur fram að fyrir liggi að rekstrarumfang 
stofnunarinnnar verði minna en fyrri áætlun gerði ráð fyrir.

Megin niðurstaða endurmatsins er að áætlaður heildarrekstrarkostnaður lækki úr kr.
1.192.200 í kr. 922.200 eða um kr. 270.000 sem er um 22.6% lækkun. Áætlunin gerir 
síðan ráð fyrir að nánast öll lækkunin komi fram hjá viðskiptabönkunum.

Með hliðsjón af þessu endurmati og nýrri áætlun eru nú til meðferðar hjá viðskiptanefnd 
Alþingis drög að breytingartillögum viðfrumvarp til laga um breyting á lögum nr. 
99/1999, um greiðslu kostnaðar við opinbert eftirlit með fjármálastarfsemi, með síðari 
breytingum, sbr. þskj. 28 -  28. mál.

Þar sem Samráðsnefnd eftirlitsskyldra aðila sendir ekki frá sér sameiginlega umsögn um 
þetta endurmat FME vill undirritaður, sem er fulltrúi Landssamtaka lífeyrissjóða í 
nefndinni, koma eftirfarandi athugasemdum á framfæri:

1. í endurmati FME er gert ráð fyrir að ekki verði af fjölgun stöðugilda um 7.8 á 
árinu 2009 eins og gengið var út frá í fyrri áætlun. Þetta leiðir til lækkunar 
áætlaðs rekstrarkostnaðar um 207.7 millj. kr. eða 23.5%. Samkvæmt skýrslu 
FME, Rekstur og starfsumhverfi Fjármálaeftirlitsins nœstu þrjú ár, dags. 27. 
júní 2008 er gert ráð fyrir fjölgun stöðugilda um 4 vegna lánamarkaðar, um 2 
vegna innheimtustarfsemi, um 1 vegna upplýsingatækni og um 0.8 vegna 
almennra skrifstofustarfa. Þrátt fyrir þetta er öll lækkunin sem verður af 
þessari breytingu á launakostnaði reiknuð viðskiptabönkum til tekna.

2. Annarreksturskostnaðurlækkarumrúmar62millj. kr. í endurmati FME. Þar 
vega þyngst liðir eins og húsaleiga og rekstur húsnæðis sem lækkar um 15.5 
millj. kr., rekstur tölvubúnaðar með 12.5 millj. kr. lækkun og kostnaður vegna



flutninga og eignakaupa sem lækkar um 22.5 millj. kr. Hér er um rekstrarliði 
að ræða sem varða heildarstarfsemi FME en ekki aðeins þá sem snúa að 
viðskiptabönkunum. Þrátt fyrir það er þessi lækkun látin koma fram hjá þeim 
en ekki öðrum eftirlitsskyldum aðilum.

3. í upphaflegri rekstraráætlun FME fyrir 2009 firá júní 2008 er gert ráð fyrir að 
heildarálagning á lífeyrissjóðina verði á árinu 2009 rúmar 154 millj. kr. og að 
álagningarhlutfallið hækki úr 0.00891 í 0.00923. í endurmati FME fyrir árið 
2009 er gert ráð fyrir óbreyttri heildarálagningu á lífeyrissjóðina eða 154 millj. 
kr. og álagningarhlutfallið hækki samkvæmt framangreindu. í ljósi þess að 
lækkun heildarreksturskostnaðar FME tekur til kostnaðarliða sem 
ágreiningslaust tekur að stórum hluta til allrar starfsemi FME, einnig þeirrar er 
tengist lífeyrissjóðum, er sú niðurstaða sem felst í endurmati FME óviðunandi 
fyrir lífeyrissjóðina. Ef aðeins er tekið tillit til liðar 2 hér að framan ætti 
heildarálagning á lífeyrissjóðina að lækka um 8-9 millj. kr.

4. Rekstur FME hefúr vaxið mjög mikið á síðustu árum. Á síðustu tveimur 
árum, 2006-2008, hefúr stöðugildum Qölgað um ca. 50%, launakostnaður um 
ca. 70% og heildarrekstrarkostnaður um ca. 120% á föstu verðlagi. Ljóst er að 
gjörbreytt umhverfi á Qármálamarkaði kallar á gagngera endurskoðun á rekstri 
FME. I þeim efnum er ástæða til að endurskoða launakostnað stofnunarinnar 
með hliðsjón af því sem er að gerast í þjóðfélaginu almennt, en fyrir liggur að 
meðallaunakostnaður FME á hvert stöðugildi er mjög hár í samanburði við þá 
aðila sem eðlilegt er að stofnunin beri sig saman við, ekki síst eftir hið 
gerbreytta ástand á bankamarkaði.

Undirrritaður telur óhjákvæmilegt að FME taki tilvitnað endurmat áætlaðs 
reksturskostnaðar stofnunarinnar á árinu 2009 til endurskoðunar og að sú lækkun á 
áætluðum reksturskostnaði sem ráð er fyrir gerð komi ekki aðeins til lækkunar 
álagningargjalds á viðskiptabanka heldur jafnframt til lækkunar á álagningargjaldi á 
lífeyrissjóði og aðra eftirlitsskylda aðila.

